
ORCID: 0009-0004-4325-0920
Annotatsiya: Mazkur bitiruv malakaviy ishda o‘smirlar xulq-atvoriga ijtimoiy tarmoqlar va virtual muhitning ta’siri ilmiy 
jihatdan yoritiladi. Ishda ijtimoiy tarmoqlarning o‘smirlar hayotidagi o‘rni, ularning psixologik holati va xulq-atvoriga ko‘rsa-
tadigan ta’siri kompleks tarzda tahlil qilinadi. Shuningdek, deviant xulq-atvorning shakllanish omillari, ijtimoiy tarmoqlarga 
qaramlik, kiberbulling va kiberjinoyatlar bilan bog‘liq muammolar yoritiladi. Tadqiqot doirasida ijtimoiy tarmoqlardan ongli 
va xavfsiz foydalanish, o‘smirlarni virtual muhitdagi salbiy ta’sirlardan himoya qilish hamda samarali profilaktik choralarni 
ishlab chiqish masalalari asoslab berilgan.

Kalit so‘zlar: o‘smirlar xulq-atvori, ijtimoiy tarmoqlar, virtual muhit, psixologik ta’sir, deviant xulq-atvor, ijtimoiy tarmoq
larga qaramlik, kiberbulling, kiberjinoyat, profilaktika choralari, xavfsiz foydalanish.
Abstract: This graduation thesis provides a scientific analysis of the impact of social networks and the virtual environ-
ment on adolescent behavior. It examines the role of social media in adolescents’ lives and analyzes its effects on their 
psychological state and behavior in a comprehensive manner. Particular attention is given to the factors contributing to 
deviant behavior, social media addiction, as well as issues of cyberbullying and cybercrime. The study also substantiates 
approaches for the safe and responsible use of social networks, protection of adolescents from negative digital influ-
ences, and the development of effective preventive measures.

Key words: adolescent behavior, social networks, virtual environment, psychological impact, deviant behavior, social 
media addiction, cyberbullying, cybercrime, preventive measures, safe use.
Аннотация: В данной выпускной квалификационной работе научно обосновано влияние социальных сетей и вир-
туальной среды на поведение подростков. В работе комплексно анализируется роль социальных сетей в жизни 
подростков, а также их влияние на психологическое состояние и поведение. Особое внимание уделено факторам 
формирования девиантного поведения, зависимости от социальных сетей, а также проблемам кибербуллинга 
и киберпреступности. В рамках исследования обоснованы вопросы безопасного и осознанного использования 
социальных сетей, защиты подростков от негативного влияния виртуальной среды и разработки эффективных 
профилактических мер.

Ключевые слова: поведение подростков, социальные сети, виртуальная среда, психологическое влияние, 
девиантное поведение, зависимость от социальных сетей, кибербуллинг, киберпреступность, профилактические 
меры, безопасное использование.

KIRISH
Hozirgi davrda axborot-kommunikatsiya texnologiyalarining jadal rivojlanishi natijasida ijtimoiy tarmoqlar 

inson hayotining muhim qismiga aylanib bormoqda. Ayniqsa, o‘smirlar ushbu raqamli muhitning faol foydala
nuvchilari bo‘lib, ular orqali muloqot qiladi, axborot oladi va o‘zini namoyon etadi. Shu bilan birga, ijtimoiy 
tarmoqlar o‘smirlarning psixologik holati va xulq-atvoriga ham sezilarli ta’sir ko‘rsatadi. Virtual muhitdagi turli 
omillar, jumladan anonimlik, cheklanmagan axborot oqimi va ijtimoiy ta’sirlar o‘smirlar xulqida ma’lum o‘zga
rishlarni yuzaga keltirishi mumkin. Zamonaviy jamiyatda ijtimoiy tarmoqlardan foydalanish jarayoni faqat ijobiy 
jihatlar bilan cheklanib qolmay, balki ayrim salbiy holatlarning paydo bo‘lishiga ham sabab bo‘lmoqda. 

Mamlakatimizda yoshlarni qo‘llab-quvvatlash va ularning ma’naviy-axloqiy rivojlanishini ta’minlash davlat 
siyosatining ustuvor yo‘nalishlaridan biri sifatida belgilangan. Xususan, O‘zbekiston Respublikasi Prezidentining 
2017-yil 5-iyuldagi PF-5106-son Farmoni “Yoshlarga oid davlat siyosati samaradorligini oshirish va O‘zbekiston 
yoshlar ittifoqi faoliyatini qo‘llab-quvvatlash to‘g‘risida” yoshlarning ma’naviy kamolotini ta’minlash va ularni turli 
salbiy ta’sirlardan himoya qilishga qaratilgan muhim hujjat hisoblanadi.

Shuningdek, 2019-yil 19-martdagi PF-5712-son Farmoni bilan ilgari surilgan beshta muhim tashabbus 
doirasida yoshlarning bo‘sh vaqtini mazmunli tashkil etish, ularni axborot texnologiyalaridan to‘g‘ri foydala
nishga yo‘naltirish masalalariga alohida e’tibor qaratilgan.

MAVZUGA OID ADABIYOTLAR SHARHI
So‘nggi yillarda o‘smirlar deviant xulq-atvori shakllanishida ijtimoiy tarmoqlarning o‘rni masalasi Psixo

logiya, Sotsiologiya hamda Pedagogika yo‘nalishlarida keng o‘rganilmoqda. Ilmiy manbalarda deviant xulq-
atvor tushunchasi jamiyatda qabul qilingan me’yor va qadriyatlardan og‘ish sifatida talqin qilinib, uning shaklla-
nishida individual-psixologik, ijtimoiy va axborot muhitiga oid omillar muhim ahamiyat kasb etishi ta’kidlanadi.

Klassik nazariyalarga murojaat qiladigan bo‘lsak, Émile Durkheim deviantlikni ijtimoiy me’yorlarning 
zaiflashuvi bilan bog‘laydi, ya’ni anomiya holatida shaxs xulq-atvori beqarorlashadi.

Keyinchalik Robert K. Merton ushbu g‘oyani rivojlantirib, jamiyatdagi maqsadlar va ularga erishish vosi-
talari o‘rtasidagi nomuvofiqlik deviant xulqni yuzaga keltirishini asoslab berdi. Zamonaviy tadqiqotlarda esa 
ushbu nazariyalar raqamli muhitga moslashtirilib, ijtimoiy tarmoqlar orqali shakllanayotgan yangi “me’yorlar” 
o‘smirlarning xulq-atvoriga sezilarli ta’sir ko‘rsatayotgani qayd etiladi.

O‘smirlar rivojlanishini tushuntirishda Erik Erikson tomonidan ilgari surilgan psixosotsial rivojlanish nazari-
yasi ham muhim o‘rin tutadi. Unga ko‘ra, o‘smirlik davrida shaxs “identifikatsiya inqirozi”ni boshdan kechiradi 
va o‘z “men”ini izlaydi.

Ijtimoiy tarmoqlar esa bu jarayonda o‘ziga xos “virtual identifikatsiya maydoni”ni yaratib, o‘smirlarning o‘zini 
namoyon etish, tan olinishi va ijtimoiy maqomga erishish ehtiyojlarini qondirishga xizmat qiladi. Biroq, aynan 
shu ehtiyojlarning ortiqcha va nazoratsiz qondirilishi ijtimoiy tarmoqlarga qaramlikni yuzaga keltirishi mumkin. 
Ijtimoiy o‘rganish nazariyasi doirasida Albert Bandura o‘smirlar xulq-atvori kuzatish va taqlid orqali shaklla
nishini asoslab bergan.

Zamonaviy ilmiy adabiyotlarda ijtimoiy tarmoqlarga qaramlik alohida muammo sifatida ko‘rib chiqilmoqda. 
Xususan, Mark D. Griffiths tomonidan ishlab chiqilgan xulqiy qaramlik konsepsiyasiga ko‘ra, ijtimoiy tarmoq
lardan ortiqcha foydalanish psixologik bog‘liqlik, vaqtni nazorat qila olmaslik va real hayot faoliyatining chekla-
nishiga olib keladi.

Tadqiqotlar shuni ko‘rsatadiki, bunday qaramlik o‘smirlarda impulsivlik, agressivlik, ijtimoiy izolyatsiya va 
deviant xatti-harakatlarning kuchayishiga sabab bo‘lishi mumkin. Shuningdek, ilmiy manbalarda kiberbulling 
va kiberjinoyatchilik ham deviant xulq-atvorning zamonaviy ko‘rinishlari sifatida baholanadi. Ijtimoiy tarmoq
larda anonimlikning yuqoriligi, nazorat mexanizmlarining yetarli emasligi va virtual muloqotning o‘ziga xosligi 
o‘smirlarni salbiy xatti-harakatlarga moyil qilishi mumkin. Tadqiqotchilar bu jarayonda emotsional beqarorlik, 
past o‘zini baholash va ijtimoiy qo‘llab-quvvatlashning yetishmasligi muhim risk omillari ekanligini ta’kidlaydilar.

Umuman olganda, tahlil qilingan adabiyotlar shuni ko‘rsatadiki, ijtimoiy tarmoqlarga qaramlik o‘smirlar 
deviant xulq-atvori shakllanishida muhim, ba’zi holatlarda esa yetakchi omil sifatida namoyon bo‘ladi. Shu bilan 
birga, bu jarayon ko‘p omilli bo‘lib, oilaviy muhit, tengdoshlar ta’siri, ta’lim tizimi va shaxsiy psixologik xususi-
yatlar bilan o‘zaro bog‘liq holda yuzaga keladi. Mazkur yondashuv muammoni kompleks tarzda o‘rganish va 
samarali profilaktik choralarni ishlab chiqish zarurligini ko‘rsatadi.

TADQIQOT METODOLOGIYASI 
Mazkur tadqiqiotning obyekti o‘smirlar orasida ijtimoiy tarmoqlardan foydalanish jarayoni hamda ushbu 

jarayonning ularning psixologik holati va xulq-atvoriga ta’siridir. Tadqiqot doirasida o‘smirlarning virtual muhit-
dagi faoliyati, ijtimoiy tarmoqlarda muloqot qilish xususiyatlari, axborotni qabul qilish va unga munosabat bildi-
rish jarayonlari ob’ekt sifatida o‘rganiladi. Shuningdek, ijtimoiy tarmoqlarning o‘smirlar xulq-atvorida yuzaga 
keladigan o‘zgarishlarga, jumladan deviant xulq-atvor shakllanishiga ta’siri ham mazkur ishning obyekti sifatida 
qaraladi.

Tadqiqiotning asosiy maqsadi o‘smirlar deviant xulq-atvoriga ijtimoiy tarmoqlar va virtual muhitning ta’sirini 
ilmiy jihatdan tahlil qilish hamda deviant xulq-atvorning shakllanish omillarini aniqlashdan iborat. Shu bilan 
birga, ijtimoiy tarmoqlardan sog‘lom va ongli foydalanish ko‘nikmalarini shakllantirish, kiberbulling va kiberji-
noyatlarning oldini olishga qaratilgan psixologik-pedagogik tavsiyalar ishlab chiqish ham mazkur ishning muhim 
maqsadlaridan biri hisoblanadi.

Tadqiqotning predmeti esa o‘smirlar xulq-atvoriga ijtimoiy tarmoqlar ta’sirining psixologik va pedagogik 
mexanizmlari, ularning yuzaga kelish omillari hamda oldini olish yo‘llaridir. Tadqiqotda ijtimoiy tarmoqlarga 
qaramlik, kiberbulling va virtual muhit ta’sirida deviant xulq-atvor shakllanishi, shuningdek, ijtimoiy tarmoq
lardan sog‘lom foydalanishni shakllantirishga qaratilgan psixologik-pedagogik yondashuvlar predmet sifatida 
o‘rganiladi.

Tadqiqot vazifalari quyidagilardan iborat: ijtimoiy muhit va virtual muhitning o‘smirlar deviant xulq-atvoriga 
ijtimoiy ta’sirlarning nazariy asoslarini tahlil qilish, ijtimoiy tarmoqlarning o‘smirlar deviant xulq-atvoriga ta’sirini 
aniqlash va unga qaramlikning sabablari hamda shakllarini tahlil qilish, ijtimoiy tarmoqlardan sog‘lom foyda
lanish bo‘yicha psixologik tavsiyalar ishlab chiqish, kiberbullingning o‘smirlar psixologiyasiga ta’sirini tahlil qilish 
va profilaktikasini takomillashtirish yo‘llarini aniqlash, o‘smirlar orasida sog‘lom ijtimoiy muhitni shakllantirishga 
qaratilgan amaliy takliflar ishlab chiqish

Tadqiqotning ilmiy yangiligi shundaki, unda o‘smirlar xulq-atvoriga ijtimoiy tarmoqlar va virtual muhitning 
ta’siri kompleks tarzda o‘rganilib, deviant xulq-atvorning shakllanish mexanizmlari ilmiy jihatdan asoslab berildi. 
Tadqiqot jarayonida ijtimoiy tarmoqlarga qaramlik, kiberbulling va kiberjinoyatlar kabi zamonaviy muammolar 
psixologik va pedagogik nuqtai nazardan tahlil qilindi hamda ularning o‘zaro bog‘liqligi ochib berildi. Shu
ningdek, o‘smirlar xulq-atvorida yuzaga keladigan o‘zgarishlarning nazariy asoslari boyitilib, ushbu sohada 
mavjud ilmiy qarashlar kengaytirildi.

TAHLIL VA NATIJALAR
Mazkur empirik tadqiqot 144-maktabda, Yakkasaroy tumani hududida tahsil olayotgan 8-sinf o‘quvchilari 

o‘rtasida amalga oshirildi. Tadqiqotda jami 25 nafar respondent ishtirok etdi va ularning virtual muhitdan foy
dalanish darajasi hamda bu omilning xulq-atvorga ta’siri foizlar asosida ilmiy tahlil qilindi.

So‘rovnoma natijalariga ko‘ra, respondentlarning 72% i kuniga 3 soatdan ortiq vaqtini internetda o‘tka-
zishini bildirgan. Bu ko‘rsatkich virtual muhit o‘smirlar hayotida muhim o‘rin egallayotganini va ularning kundalik 
faoliyatiga sezilarli darajada integratsiyalashganini ko‘rsatadi. Qolgan 28% o‘quvchilar esa internetdan 1-3 soat 
oralig‘ida foydalanishini qayd etgan.

Ijtimoiy tarmoqlardan foydalanish darajasi quyidagicha aniqlandi:

•	 Telegram - 88% 

•	 TikTok - 80% 

•	 Instagram - 68% 

Mazkur natijalar o‘smirlar orasida ayniqsa tezkor kommunikatsiya va qisqa, vizual kontentga asoslangan 
platformalarning ustunligini ko‘rsatadi.

1-rasm: 144-maktab, Yakkasaroy tumani hududida 8-sinf (25 nafar) o‘quvchilari o‘rtasida o‘tkazilgan so‘rovnoma 
natijalari tahlili

Deviant xulq indikatorlari bo‘yicha tahlil natijalari quyidagicha:

•	 respondentlarning 36% ida agressiv xatti-harakatlarga moyillik aniqlangan; 

•	 32% o‘quvchilarda ijtimoiy izolyatsiya (yolg‘izlikka moyillik) kuzatilgan; 

•	 28% respondent virtual muhitni real hayotdan ustun qo‘yishini bildirgan; 

•	 24% holatda ota-ona nazorati yetarli emasligi aniqlangan. 

Bundan tashqari, respondentlarning 44% i virtual muhitda kuzatilgan xatti-harakatlarni real hayotda takror-
lashga moyilligini bildirgan. Ushbu ko‘rsatkich o‘smirlar xulq-atvori shakllanishida virtual kontentning bevosita 
ta’siri mavjudligini ko‘rsatadi.

Natijalar tahlili shuni ko‘rsatdiki, internetdan foydalanish davomiyligi ortgan sari agressivlik va ijtimoiy chek-
inish ko‘rsatkichlari ham oshib boradi. Ayniqsa, 3 soatdan ortiq vaqtini virtual muhitda o‘tkazuvchi o‘quvchilar 
orasida deviant xulq elementlari nisbatan yuqori darajada namoyon bo‘lgan.

Umuman olganda, olingan empirik ma’lumotlar asosida xulosa qilish mumkinki, virtual muhit o‘smirlarning 
xulq-atvoriga sezilarli ta’sir ko‘rsatadi va nazoratsiz foydalanilganda deviant xatti-harakatlarning shakllanishiga 
olib keluvchi muhim omil sifatida namoyon bo‘ladi. 

Mazkur empirik tadqiqot 144-maktabda, Yakkasaroy tumani hududida tahsil olayotgan 9-sinf o‘quvchilari 
o‘rtasida psixodiagnostik test metodi yordamida amalga oshirildi. Tadqiqotda jami 25 nafar respondent ishtirok 
etdi va ularning internetdan foydalanish darajasi hamda psixologik holati kompleks tahlil qilindi.

Olingan natijalarga ko‘ra, respondentlarning 10 nafari (40%) da internetga qaramlikka moyillik aniqlangan. 
Ushbu ko‘rsatkich o‘smirlarning sezilarli qismi virtual muhit ta’siriga yuqori darajada tushayotganini bildiradi. 
Shuningdek, 8 nafar (32%) o‘quvchida o‘rtacha darajadagi bog‘liqlik kuzatilib, ular potensial risk guruhini tashkil 
etadi. 7 nafar (28%) respondentda esa internetdan foydalanish past darajada ekanligi aniqlanib, bu guruh 
nisbatan barqaror hisoblanadi.

Emotsional holat ko‘rsatkichlari tahliliga ko‘ra, 9 nafar (36%) o‘quvchida emotsional beqarorlik (asabiylik, 
tez jahllanish, affektiv reaktsiyalar) kuzatilgan. 11 nafar (44%) respondentda emotsional holat o‘rtacha darajada 
bo‘lib, bu ularning psixologik barqarorligi to‘liq shakllanmaganini anglatadi. Faqatgina 5 nafar (20%) o‘quvchida 
barqaror psixologik holat aniqlangan.

2-rasm: Psixodiagnostik test natijalari

XULOSA VA TAKLIFLAR 
Ijtimoiy tarmoqlardan sog‘lom foydalanishning muhim shartlaridan biri vaqtni samarali boshqarish va 

foydalanishni me’yorlash bo‘lib, bu shaxsning kundalik faoliyatini muvozanatli tashkil etish va ortiqcha raqamli 
yuklamaning oldini olishga xizmat qiladi, ayniqsa o‘smirlik davrida vaqtni to‘g‘ri taqsimlash ko‘nikmasining 
shakllanishi muhim ahamiyatga ega, chunki bu davrda shaxs o‘qish, dam olish va ijtimoiy faoliyat o‘rtasida 
muvozanatni saqlashi zarur, ilmiy tadqiqotlar shuni ko‘rsatadiki, ijtimoiy tarmoqlarda ortiqcha vaqt o‘tkazish 
diqqatning pasayishi, uyqu rejimining buzilishi va psixologik charchoqqa olib kelishi mumkin, shu sababli foyda-

lanish vaqtini cheklash va aniq rejalashtirish muhim hisoblanadi, vaqtni boshqarish jarayonida kun tartibini 
tuzish, muhim vazifalarni ustuvorlashtirish va ijtimoiy tarmoqlardan foydalanish uchun aniq vaqt oralig‘ini belgi-
lash samarali usullardan biri hisoblanadi.

Shuningdek, raqamli detoks kabi usullar orqali vaqtincha ijtimoiy tarmoqlardan voz kechish ham shaxsning 
psixologik holatini yaxshilashga yordam beradi, natijada shaxs real hayot faoliyatiga ko‘proq e’tibor qaratadi va 
ijtimoiy tarmoqlarga qaramlikning oldi olinadi, shu sababli vaqtni boshqarish ko‘nikmalarini rivojlantirish ijtimoiy 
tarmoqlardan sog‘lom foydalanishning muhim omili hisoblanadi. 

Natijalar o‘zaro qiyosiy tahlil qilinganda, internetga qaramlikka moyil bo‘lgan o‘quvchilar (10 nafar) orasida 
emotsional beqarorlik holatlari yuqori darajada uchrashi kuzatildi. Bu esa virtual muhitning o‘smirlar psixikasiga 
bevosita va kompleks ta’sir ko‘rsatishini tasdiqlaydi. O‘rtacha darajadagi bog‘liqlikka ega bo‘lgan respondentlar 
(8 nafar) esa psixologik jihatdan nozik guruhni tashkil etib, ularda salbiy xulq-atvor shakllanish ehtimoli mavjud. 
Ilmiy jihatdan tahlil qilinganda, internetdan ortiqcha foydalanish o‘smirlar emotsional barqarorligining pasa
yishiga, affektiv reaktsiyalarning kuchayishiga hamda ijtimoiy moslashuv jarayonining buzilishiga olib kelishi 
mumkin. Bu holat esa o‘z navbatida deviant xulq shakllanishi uchun psixologik zamin yaratadi.

Psixodiagnostik test natijalari asosida xulosa qilish mumkinki, 9-sinf o‘quvchilari orasida internetga qaram-
likka moyillik va emotsional beqarorlik o‘zaro bog‘liq holda namoyon bo‘lmoqda. Shu sababli, o‘smirlar orasida 
internetdan sog‘lom foydalanish ko‘nikmalarini shakllantirish, psixologik profilaktika ishlarini kuchaytirish hamda 
individual yondashuv asosida korreksion chora-tadbirlarni amalga oshirish zarur hisoblanadi.

Shuningdek, ijtimoiy tarmoqlardan sog‘lom foydalanish bo‘yicha psixologik tavsiyalar ishlab chiqilib, ularda 
vaqtni boshqarish, psixologik o‘zini nazorat qilish, raqamli gigiyena, emotsional barqarorlikni rivojlantirish va 
real hamda virtual hayot o‘rtasida muvozanatni saqlash kabi muhim jihatlar asoslab berildi. Ota-ona va peda-
gogik nazoratning ahamiyati, shuningdek, profilaktika va psixologik yordam choralari ijtimoiy tarmoqlarning 
salbiy ta’sirini kamaytirishda samarali vosita sifatida baholandi.

Umuman olganda, ijtimoiy tarmoqlar o‘smirlar xulq-atvoriga ikki tomonlama ta’sir ko‘rsatishi aniqlanib, 
ularni to‘g‘ri boshqarish va ongli foydalanish orqali ijobiy natijalarga erishish mumkinligi ilmiy jihatdan asoslandi. 
Mazkur bob natijalari o‘smirlar orasida deviant xulq-atvorning oldini olish va sog‘lom ijtimoiy muhitni shakllan
tirishda muhim amaliy ahamiyat kasb etadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

